
MOZZJONI GĦAL RIŻOLUZZJONI TAL-PARLAMENT EWROPEW

dwar Politika Kummerċjali Ġdida għall-Ewropa fl-ambitu tal-Istrateġija EWROPA 
2020
(2010/2152(INI))

Il-Parlament Ewropew,

– wara li kkunsidra l-Komunikazzjoni mill-Kummissjoni lill-Parlament Ewropew, lill-
Kunsill, lill-Kumitat Ekonomiku u Soċjali Ewropew u lill-Kumitat tar-Reġjuni bit-titolu 
"Kummerċ, Tkabbir u Affarijiet Dinjija – Il-Politika tal-Kummerċ bħala element 
prinċipali mill-Istrateġija tal-UE 2020" (COM(2010)0612),

– wara li kkunsidra l-Komunikazzjoni mill-Kummissjoni bit-titolu "Ewropa 2020: strateġija 
għal tkabbir intelliġenti, sostenibbli u inklussiv" (COM(2010)2020),

– wara li kkunsidra l-Komunikazzjoni mill-Kummissjoni bit-titolu "L-Ewropa Globali: 
kompetizzjoni dinjija. Kontribut lill-Istrateġija tal-UE għat-Tkabbir Ekonomiku u l-
Impjiegi" (COM(2006)0567),

– wara li kkunsidra r-riżoluzzjoni tiegħu tas-17 ta’ Frar 2011 dwar l-Istrateġija Ewropa 
20201,

– wara li kkunsidra r-riżoluzzjoni tiegħu tal-11 ta' Mejju 2011 dwar l-istat attwali tan-
negozjati tal-Ftehim ta' Kummerċ Ħieles bejn l-UE u l-Indja2 

– wara li kkunsidra r-riżoluzzjoni tiegħu tal-11 ta' Mejju 2011 dwar ir-relazzjonijiet 
kummerċjali bejn l-UE u l-Ġappun3, 

– wara li kkunsidra r-riżoluzzjoni tiegħu tat-8 ta' Ġunju 2011 dwar ir-relazzjonijiet 
kummerċjali bejn l-UE u l-Kanada4, 

– wara li kkunsidra r-riżoluzzjoni tiegħu tas-6 ta' April 2011 dwar il-politika Ewropea futura 
ta' investiment internazzjonaliazzjonali5, 

– wara li kkunsidra r-riżoluzzjoni tiegħu tas-17 ta' Frar 2011 dwar il-ftehim ta' kummerċ 
ħieles bejn l-UE u r-Repubblika ta' Korea6 

– wara li kkunsidra l-Komunikazzjoni tal-Kummissjoni lill-Kunsill, lill-Parlament Ewropew 
u lill-Kumitat Soċjali u Ekonomiku Ewropew bit-titolu "Kontribut għall-Iżvilupp 
Sostenibbli": Ir-rwol tal-kummerċ Fair Trade u l-iskemi mhux governattivi ta' 
assigurazzjoni ta' sostenibilità relatati mal-kummerċtal-5 ta' Mejju 2009 
(COM(2009)0215), 

1 Testi adottati, P7_TA(2011)0068.
2 Testi adottati, P7_TA-PROV(2011)0224..
3 Testi adottati, P7_TA-PROV(2011)0225.
4 Testi adottati, P7_TA-PROV(2011)0257.
5 Testi adottati, P7_TA-PROV(2011)0141.
6 Testi adottati, P7_TA-PROV(2011)0063. 



PE460.634v02-00 4/34 RR\872022MT.doc

MT

– wara li kkunsidra r-riżoluzzjoni tiegħu tal-25 ta' Novembru 2010 dwar il-Politika dwar il-
Kummerċ Internazzjonali fil-kuntest tal-imperattivi marbuta mat-tibdil fil-klima1,

– wara li kkunsidra r-riżoluzzjoni tiegħu tal-25 ta' Novembru 2010 dwar id-drittijiet tal-
bniedem u l-istandards soċjali u ambjentali fil-Ftehimiet ta“ Kummerċ Internazzjonali2,

– wara li kkunsidra r-riżoluzzjoni tiegħu tal-25 ta' Novembru 2010 dwar ir-responsabilità 
soċjali tal-kumpaniji fil-ftehimiet kummerċjali internazzjonali3,

– wara li kkunsidra r-riżoluzzjoni tiegħu tal-21 ta’ Ottubru 2010 dwar ir-relazzjonijiet 
kummerċjali tal-Unjoni Ewropea mal-Amerika Latina4,

– wara li kkunsidra r-riżoluzzjoni tiegħu tal-21 ta’ Settembru 2010 dwar ir-relazzjonijiet 
ekonomiċi u kummerċjali mat-Turkija5,

– wara li kkunsidra r-riżoluzzjoni tiegħu tas-16 ta' Ġunju 2010 dwar l-UE 20206,

– wara li kkunsidra r-riżoluzzjoni tiegħu tas-26 ta' Marzu 2009 dwar il-Ftehim ta' Kummerċ 
Ħieles bejn l-UE u l-Indja7

– wara li kkunsidra r-riżoluzzjoni tiegħu tal-5 ta’ Frar 2009 dwar ir-relazzjonijiet 
kummerċjali u ekonomiċi maċ-Ċina8, 

– wara li kkunsidra r-riżoluzzjoni tiegħu tal-5 ta’ Frar 2009 dwar it-tisħiħ tar-rwol tal-SMEs 
Ewropej fil-kummerċ internazzjonali9, 

– wara li kkunsidra r-riżoluzzjoni tiegħu tat-18 ta' Diċembru 2008 dwar l-impatt tal-
iffalsifikar fuq il-kummerċ internazzjonali10,

– wara li kkunsidra l-komunikazzjoni tal-Kummissjoni tas-17 ta' Ottubru 2008 bit-titolu "Ir-
reġjuni l-aktar imbiegħda: vantaġġ għall-Ewropa",

– wara li kkunsidra r-riżoluzzjoni tiegħu tal-4 ta' Settembru 2008 dwar il-Kummerċ fis-
servizzi11,

– wara li kkunsidra r-riżoluzzjoni tiegħu tal-20 ta' Mejju 2008 dwar il-kummerċ ta' materja 
prima u ta' prodotti bażiċi12, 

– wara li kkunsidra r-riżoluzzjoni tiegħu tal-24 ta' April 2008 dwar "Lejn Organizzazzjoni 

1 Testi adottati, P7_TA(2010)0445.
2 Testi adottati, P7_TA(2010)0434.
3 Testi adottati, P7_TA(2010)0446. 
4 Testi adottati, P7_TA(2010)0387. 
5 Testi adottati, P7_TA(2010)0324. 
6 Testi adottati, P7_TA(2010)0223.
7 ĠU C 117E, 6.5.2010, p. 166
8 ĠU C 67E, 18.3.2010, p. 132.
9 ĠU C 67E, 18.3.2010, p. 101.
10 ĠU C 45E, 23.2.2010, p. 47.
11 ĠU C 295E, 4.12.2009, p. 67.
12 ĠU C 279E, 19.11.2009, p. 5.

Dinjija tal-Kummerċ riformata"1 , 

– wara li kkunsidra r-riżoluzzjoni tiegħu tad-19 ta’ Frar 2008 dwar l-Istrateġija tal-Unjoni 
Ewropea li tiżgura aċċess għas-suq għall-kumpaniji Ewropej2 ,

– wara li kkunsidra r-riżoluzzjoni tiegħu tat-13 ta’ Diċembru 2007 dwar ir-relazzjonijiet 
kummerċjali u ekonomiċi mal-Korea3 ,

– wara li kkunsidra r-riżoluzzjoni tiegħu tat-22 ta' Mejju 2007 dwar L-Ewropa Globali: l-
aspetti esterni tal-kompetittività 4 ,

– wara li kkunsidra r-riżoluzzjoni tiegħu tat-12 ta’ Ottubru 2006 dwar ir-relazzjonijiet 
ekonomiċi u kummerċjali bejn l-UE u l-Mercosur għall-konklużjoni ta' Ftehim ta' 
Assoċjazzjoni Interreġjonali5 ,

– wara li kkunsidra r-riżoluzzjoni tiegħu tat-28 ta’ Settembru 2006 dwar ir-relazzjonijiet 
ekonomiċi u ta' kummerċ tal-UE mal-Indja6,

– wara li kkunsidra r-riżoluzzjoni tiegħu tal-1 ta' Ġunju 2006 dwar ir-relazzjonijiet 
ekonomiċi trans-Atlantiċi bejn l-UE u l-Istati Uniti tal-Amerika7,

– wara li kkunsidra l-konklużjonijiet tal-Presidenza wara l-laqgħa tal-Kunsill Ewropew tas-
17–18 ta' Ġunju 2010,

– wara li kkunsidra l-Artikolu 48 tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Kummerċ Internazzjonali u l-opinjonijiet tal-
Kumitat għall-Iżvilupp, tal-Kumitat għall-Industrija, ir-Riċerka u l-Enerġija u tall-Kumitat 
għas-Suq Intern u l-Ħarsien tal-Konsumatur (A7-0255/2011),

Is-sehem tal-Unjoni u tal-Istati Uniti fil-PDG8 relattiv dinji qiegħed jonqos filwaqt li l-
pajjiżi emerġenti qegħdin iżidu l-prestazzjoni tagħhom b'mod mgħaġġel 

A. billi, fi żmien it-tnedija tal-Istrateġija ta' Lisbona, l-Unjoni kellha 25% tal-PDG tad-dinja 
fis-sena 2000 (imkejjel skont parità ta' kapaċità ta' akkwist (PPP)), issa hu stmat li ser 
ikollha biss 18% tal-PDG dinji fl-2020, li jfisser tnaqqis ta' 28% tal-prestazzjoni 
ekonomika relattiva tagħha,

B billi l-akbar żewġ ekonomiji żviluppati, l-Unjoni u l-Istati Uniti kellhom 48% tal-PDG 
dinji fis-sena 2000 (skont il-PPP), illum hu stmat li ser ikollhom 35% tal-PDG dinji fis-
sena 2020, li jfisser tnaqqis ta' 27% fil-prestazzjoni ekonomika relattiva konġunta 
tagħhom,

1  ĠU C 259E, 29.10.2009, p. 77.
2  ĠU C 184E, 6.8.2009, p. 16.
3  ĠU C 323E, 18.12.2008, p. 520.
4  ĠU C 102E, 24.4.2008, p. 128.
5 ĠU C 308E, 16.12.2006, p. 182.
6 ĠU C 306E, 15.12.2006, p. 400. 
7 ĠU C 298E, 8.12.2006, p. 235.
8 "Konverġenza, Irkupru u Sorpass", PWC, 2010.

C. billi l-akbar żewġ ekonomiji emerġenti, iċ-Ċina u l-Indja, kellhom 10% tal-PDG dinji fis-
sena 2000 (skont il-PPP), illum hu stmat li ser ikollhom 25% tal-PDG dinji fis-sena 2020, 
li jfisser żieda ta' 150% fil-prestazzjoni ekonomika relattiva tagħhom,

Dan it-tnaqqis relattiv fil-PDG tal-Unjoni hu rifless fil-prestazzjoni kummerċjali 
tagħha1 

D. billi l-Unjoni kellha 19% tal-esportazzjoni ta' merkanzija dinjija fis-sena 1999 u billi 
kellha 17.1% tal-esportazzjonijiet dinjija fis-sena 2009, li jfisser tnaqqis ta' 10% fil-
prestazzjoni ta' esportazzjoni relattiva tagħha,

E. billi l-Unjoni kellha 19.5% tal-importazzjoni ta' merkanzija dinjija fis-sena 1999 u billi 
kellha 17.6% tal-importazzjonijiet dinjija fis-sena 2009, li jfisser tnaqqis ta' 10% fl-
importazzjonijiet relattivi tagħha,

F. billi s-sehem tal-esportazzjoni ta' servizzi żdied minn 26.7% għal 30.2% fil-prestazzjoni 
tal-Unjoni fir-rigward tal-esportazzjonijiet globali bejn l-1999 u l-20092,

G. billi 50 pajjiż (30 jekk l-UE titqies bħala entità unika) jirrappreżentaw 80% tal-kummerċ 
dinji,

Il-bidliet demografiċi3 wkoll għandhom effett fuq il-prestazzjoni ekonomika

H. billi hu previst li l-popolazzjoni tal-Unjoni se tiżdied bi kważi 5% sas-sena 2035, u din iż-
żieda ser tiġi segwita minn tnaqqis kostanti, u billi l-popolazzjoni li għandha età li taħdem 
hi mistennija tibda tonqos mis-sena 2010 'il quddiem,

L-ekonomija tal-Unjoni hi dipendenti ħafna fuq il-parteċipazzjoni fi tkabbir estern

I. billi t-tkabbir, il-prosperità, l-impjiegi u ż-żamma tal-mudell soċjali Ewropew huma 
kollha interkonnessi u jsostnu lil xulxin,

J. billi l-Kummissjoni tistma li sal-2015, 90% tat-tkabbir dinji ser jinħoloq barra mill-
Unjoni,

K. billi l-ftuħ kummerċjali jwassal għal produttività akbar, jikkontribwixxi għal 
kompetittività esterna mkabbra u jista' jikkontribwixxi minnufih għal aktar minn 1.5% tat-
tkabbir ekonomiku dirett u jwassal għal benefiċċji sinifikanti għall-konsumaturi,

L. billi l-Kummissjoni tistma li 18% tal-ħaddiema tal-Unjoni, jew 36 miljun impjieg, 
jiddependu mill-prestazzjoni kummerċjali tal-Unjoni u billi t-tqabbil bejn il-ftuħ 
kummerċjali u l-impjiegi tul l-aħħar 10 snin juri li l-ftuħ kummerċjali jimxi id f'id mal-
impjiegi u mal-ħolqien ta' impjiegi,

M. billi, b'kunsiderazzjoni tal-istimi demografiċi tal-Unjoni u l-effetti negattivi tagħhom fuq 
il-potenzjal ta' tkabbir, hu essenzjali li jiġu kkontrollati l-potenzjal ta' tkabbir inerenti fi 

1 Dejta tal-Eurostat
2 Eurostat, UN Servicetrade.
3 Kummissjoni Ewropea, Rapport dwar it-Tixjiħ; Eurostat/Sessjoni ta' Ħidma UNECE 2010.

produttività miżjuda u l-potenzjal ta' tkabbir inerenti fil-kummerċ estern u li jinkiseb 
benefiċċju minnhom,

Strateġija Ewropea futura dwar il-Politika Kummerċjali għandha tqis il-karatteristiċi 
partikolari tal-industriji u t-territorji tal-UE, kif ukoll id-dipendenza tagħha fuq it-
tkabbir estern

N. billi l-Komunikazzjoni tal-Kummissjoni "Kummerċ, Tkabbir u Affarijiet Dinjija" 
tissuġġerixxi miżuri adegwati fuq żmien qasir iżda tonqos milli tirrifletti fuq ir-rwol 
ġejjieni tal-Unjoni f'dinja li nbidlet,

O. billi l-Kummissjoni proponiet regolament tal-Parlament Ewropew u tal-Kunsill li 
jistabbilixxi arranġamenti tranżizzjonali għal ftehimiet ta' investiment bilaterali bejn l-
Istati Membri u pajjiżi terzi bħala parti tal-politika ta' investiment tal-UE,

Il-Parlament kien qed jistenna li jirċievi strateġija kummerċjali futura reali, li tqis 
żviluppi fuq żmien medju u twil u li ma tibnix fuq is-suppożizzjoni żbaljata li l-istatus 
quo fl-isfera tal-kummerċ dinji se jkompli

1. Jilqa' b'mod ġenerali t-tliet objettivi tal-Ewropa 2020 jiġifieri tkabbir intelliġenti, inklussiv 
u sostenibbli flimkien mal-Komunikazzjoni tal-Kummissjoni dwar "Kummerċ, Tkabbir u 
Affarijiet Dinjija", u jħeġġeġ lill-Kummissjoni tippreżenta strateġija futura li tħares 'il 
quddiem u li tkun innovattiva dwar il-kummerċ u l-investiment li tkun tqis l-isfidi ġodda 
tal-UE;

2. Jiddispjaċih li ħafna għanijiet b'miri speċifiċi tal-Istrateġija dwar l-Ewropa Globali 
għadhom ma ntlaħqux u kien jistenna analiżi li tikkritika aktar l-Istrateġija bl-għan li jkun 
hemm fehim aħjar ta' għala wħud minnhom ma rnexxilhomx jinkisbu;

3. Jinsisti li l-Unjoni għandha bżonn strateġija koerenti fit-tul sabiex tkun tista' tqis l-isfidi li 
ġejjin u b'mod partikolari tal-pajjiżi emerġenti ewlenin; jinsisti li tali strateġija għandha 
tkun ibbażata fuq analiżi profonda tat-tendenzi attwali fil-kummerċ dinji, l-iżvilupp intern 
u estern tal-Unjoni, kif ukoll id-diversità tal-intrapriżi Ewropej, l-għerf tagħhom u l-
progressi teknoloġiċi li kisbu; jiddispjaċih li l-Komunikazzjoni tonqos milli tagħti 
previżjoni dettaljata dwar kif "id-dinja tal-kummerċ" tista' tidher f'perspettiva ta' ippjanar 
politiku ta' bejn 15 sa 20 sena oħra; iqis li dan ir-rieżami għandu jistabilixxi l-
ambizzjonijiet tal-Kummissjoni fir-rigward tar-relazzjonijiet kummerċjali bilaterali tagħha 
matul dan il-perjodu inkluża strateġija ġeografika distinta, pereżempju, permezz tal-
ħolqien ta' ftehimiet jew miri ġodda għat-tneħħija ta' tariffi u ostakoli mhux tariffarji mas-
sħab kummerċjali maġġuri tagħha;

4. Jitlob lill-Kummissjoni tressaq din il-previżjoni bħala bażi u tippreżenta strateġija 
kummerċjali riveduta fuq żmien medju u twil sas-Sajf tal-2012, peress li l-
Komunikazzjoni dwar it-Tkabbir Kummerċjali u l-Affarijiet Dinjija tonqos milli tagħmel 
dan;

Il-Parlament jagħraf li l-politika kummerċjali mhijiex għan fiha nnifisha

5. Ifakkar lill-partijiet interessati kollha li politika kummerċjali moderna teħtieġ li 



PE460.634v02-00 8/34 RR\872022MT.doc

MT

tikkunsidra oqsma ta' politika oħrajn bħal: 

a) id-drittijiet tal-bniedem,,

b) il-garanzija u l-ħolqien tal-impjiegi,

c) id-drittijiet tax-xogħol u l-istandards fundamentali tal-ILO dwar ix-xogħol,

d) ir-responsabilità soċjali korporattiva,

e) il-politika tal-agrikoltura,

f) il-politika ambjentali,

g) it-tibdil fil-klima,

h) il-ġlieda kontra l-faqar fi ħdan u lil hinn mill-UE,

i) il-politika tal-iżvilupp,

j) il-protezzjoni tal-interessi u d-drittijiet tal-konsumatur,

k) is-sigurtà tal-materja prima u l-provvista tal-enerġija,

l) il-politika barranija,

m) il-politika tal-viċinat,

n) il-politika industrijali,

o) il-protezzjoni tad-drittijiet tal-proprjetà, inklużi d-drittijiet tal-proprjetà intellettwali,

p) il-promozzjoni tal-istat tad-dritt;

6. Jenfasizza li l-prinċipji espressi fir-riżoluzzjonijiet tal-25 ta' Novembru 2010, adottati 
mill-Parlament Ewropew b'maġġoranza kbira, dwar id-drittijiet tal-bniedem u l-istandards 
ambjentali u soċjali fil-ftehimiet ta' kummerċ internazzjonali1, dwar ir-responsabilità 
soċjali tal-kumpanniji fil-ftehimiet kummerċjali internazzjonali2, u dwar il-Politika dwar 
il-Kummerċ Internazzjonali fil-kuntest tal-imperattivi marbuta mat-tibdil tal-klima3, 
rispettivament għandhom jitqiesu orizzontalment, u l-inklużjoni tal-istandards soċjali u 
ambjentali u d-drittijiet tal-bniedem għandhom ikunu vinkolanti fl-FKĦ kollha;

7. Huwa tal-opinjoni li l-ksib ta' objettivi dwar il-klima huwa possibbli biss permezz ta' 
kooperazzjoni mas-sħab kummerċjali prinċipali tal-UE, li fl-istess ħin huma l-akbar 
produtturi tas-CO2; għalhekk jinsab konvint li huwa biss permezz ta' ftehim dwar il-klima 
globali u multilaterali li l-industrija Ewropea tista' tkompli tkun kompetittiva;  

1 Testi adottati, P7_TA(2010)0434. 
2 Testi adottati, P7_TA(2010)0446.
3 Testi adottati, P7_TA(2010)0445.

8. Jenfasizza li, filwaqt li il-politika kummerċjali ma għandhiex tkun ristretta mingħajr 
bżonn minħabba kwestjonijiet mhux direttament relatati mal-kummerċ internazzjonali, ma 
tistax tiġi indirizzata fin-nuqqas ta' kuntest, u jenfasizza li għandu jinstab bilanċ bejn l-
objettivi kummerċjali tal-Unjoni u aspetti oħra tal-politika esterna tagħha, bħalma huma 
strateġija ambjentali, għanijiet umanitarji u l-impenji preċedenti tal-UE biex tiġi żgurata 
Koerenza fil-Politika għall-Iżvilupp. jistieden lill-Kummissjoni tagħti prijorità għolja lill-
interessi kummerċjali tal-UE vis-à-vis is-sħab kummerċjali tagħha waqt li tkun qed 
tinnegozja ftehimiet kummerċjali u tikseb koordinament intra u interistituzzjonali aħjar 
meta tkun qiegħda tindirizza kwestjonijiet kummerċjali; iħeġġeġ, għalhekk, lil dixxiplini 
politiki oħra jqisu aktar ta' spiss kif oqsma tal-politika oħrajn jistgħu, minn banda, 
jaffettwaw b'mod negattiv il-politika kummerċjali, u mill-banda l-oħra, jikkontribwixxu 
b'mod pożittiv għaliha.

9. Iħeġġeġ li ftehimiet kummerċjali multilaterali u bilaterali għandhom jiffurmaw parti 
integrali minn strateġija industrijali tal-UE fit-tul b'mod partikolari għat-tiġdid u t-tisħiħ 
sostenibbli tat-tessut industrijali, u l-impjiegi li jipprovdi, fl-Unjoni Ewropea;

10. Jenfasizza li l-politika kummerċjali hija element importanti tal-politika industrijali ġdida 
tal-UE u li l-kummerċ għandu jkun ibbażat fuq kompetizzjoni globali ġusta u reċiproċità 
sħiħa biex tinżamm bażi tal-manifattura f'saħħitha fl-Ewropa;

Għandna nagħmlu aktar biex ninkludu ċ-ċittadini

11. Jiddispjaċih li ċ-ċittadini tal-Unjoni jassoċjaw il-globalizzazzjoni ma' produzzjoni 
Ewropea li qiegħda tonqos u ma' telf ta’ impjiegi; jistieden għalhekk lill-Kummissjoni u 
lill-Istati Membri jadottaw strateġija ta' komunikazzjoni aħjar dwar il-politika 
kummerċjali tal-Unjoni u dwar il-vantaġġi u l-iżvantaġġi tal-kummerċ internazzjonali;

Il-Parlament huwa favur bil-qawwi approċċ multilaterali fi ħdan id-WTO

12. Itenni li s-sistema multilaterali tal-kummerċ, inkorporata fid-WTO, tibqa' bil-bosta l-aktar 
qafas effettiv biex jintlaħaq kummerċ ħieles u ġust fuq bażi globali; iqis, madankollu, li s-
sistema tad-WTO, b'mod partikolari l-Korp għar-Riżoluzzjoni tat-Tilwim, għandha tiġi 
riformata sabiex tkun aktar effettiva u li l-UE għandha tiżviluppa proposti li jsaħħu d-
WTO u li jestendu l-kapaċità tagħha li tfassal regoli għal oqsma ġodda tal-politika 
kummerċjali, anke billi jkun żgurat li r-regoli tad-WTO jiġu interpretati u żviluppati b'tali 
mod li jsostnu l-impenji li jkunu saru fi ftehimiet ambjentali multilaterali (FAM);

13. Itenni s-sostenn qawwi tiegħu għall-konklużjoni pożittiva taċ-Ċiklu ta' Doha għall-
Iżvilupp, waqt li jżomm f'moħħu li konklużjoni pożittiva għandha tirrifletti l-bidliet fit-
tendenzi kummerċjali madwar id-dinja u d-distribuzzjoni tal-benefiċċji tal-kummerċ dinji 
minn mindu ġie varat iċ-Ċiklu, waqt li jżomm f'moħħu wkoll il-bżonn għal test NAMA 
bbilanċjat li jiggarantixxi l-aċċess għal swieq emerġenti bħal dawk tal-Indja, iċ-Ċina u l-
pajjiżi ASEAN, filwaqt li jwaqqaf lill-ekonomiji emerġenti milli jużaw il-flessibbilitajiet 
tan-NAMA biex jipproteġu setturi fundamentali speċifiċi billi jżommu tariffi għoljin; 

Il-Parlament iqis li l-Ftehimiet ta' Kummerċ Ħieles (FKĦ) huma strumenti importanti 
għall-aċċess tas-suq

14. Itenni li l-FKĦ il-ġodda kollha li ġew konklużi mill-UE għandhom ikunu kompatibbli 
mad-WTO, kif ukoll komprensivi, ambizzjużi anke fir-rigward tal-iżvilupp sostenibbli, 
ibbilanċjati u li jwasslu għall-aċċess reċiproku ta' vera għas-suq u li jmorru lil hinn kemm 
mill-impenji multilaterali eżistenti, kif ukoll minn dawk mistennija li joħorġu minn 
konklużjoni pożittiva tad-DDA; jilqa' l-progress li sar f'xi negozjati; fl-istess ħin 
jiddispjaċih li ħafna min-negozjati s'issa għadhom ma ġewx konklużi; jistieden lill-
Kummissjoni tanalizza x'jista jisr jew x'jista' jinbidel sabiex in-negozjati pendenti 
marbutin ma' FKĦ jiġu konklużi aħjar u aktar malajr, iżda qatt bi ħsara għall-interessi 
Ewropej, peress li l-kontenut dejjem għandu jingħata preċedenza fuq it-tempiżmu; jitlob 
lill-Kummissjoni tanalizza l-impatt possibbli f'termini ta' impjiegi, b'mod partikolari, 
sabiex taġġusta l-mandati tagħha ħalli tkun tista' tikkonkludi FKĦ li joffru benefiċċji fit-
tul għat-tkabbir tal-UE; jitlob lill-Kummissjoni tanalizza l-possibilità li tinkludi 
mekkaniżmi tad-WTO għar-riżoluzzjoni tat-tilwim fil-Ftehimiet ta' Kummerċ Ħieles 
bilaterali; jitlob lill-Kummissjoni tnaqqas "l-Effett Spaghetti-Bowl", pereżempju billi 
tinnegozja regoli ta' oriġini multilaterali; jitlob għall-integrazzjoni ta' kapitolu dwar is-
sostenibilità, li jkun marbut mal-klawżoli ta' salvagwardja, biex ikopri oqsma bħalma 
huma l-kummerċ, l-ambjent, il-produzzjoni u l-ipproċessar fi ħdan il-FKĦ;

15. Ifakkar lill-Kummissjoni twettaq – fi ħdan qafas li jiddefinixxi l-prijoritajiet ta' kummerċ 
f'termini ta' kalendarji u żoni ġeografiċi strateġiċi – valutazzjoni ex ante bir-reqqa, 
imparzjali u mingħajr preġudizzju tal-interessi Ewropej, qabel ma tiddeċiedi dwar sħab 
futuri u mandati ta' negozjar futuri għal FKĦ; jenfasizza li l-FKĦ għandhom ikunu 
negozjati biss ma' pajjiżi ta' interess ekonomiku u għandhom jirrispettaw prinċipji kruċjali 
bħar-reċiproċità,iż-żarmar ta' tariffi żero għal żero, it-tneħħija ta' ostakoli mhux tariffarji, 
il-projbizzjoni ta' reġimi għar-rifużjoni tad-dazju, u l-applikazzjoni uniformi ta' limitu 
minimu għoli rigward ir-regoli ta' oriġini; ifakkar lill-Kummissjoni u lill-Kunsill 
jikkunsidraw bis-serjetà l-opinjonijiet tal-Parlament meta jiddeċiedu dwar il-mandati; 
jistieden lill-Kummissjoni twettaq valutazzjonijiet tal-impatt estensivi, b'mod partikolari 
fir-rigward tal-impatt fuq diversi industriji u setturi tal-UE permezz ta' konsultazzjonijiet 
fil-fond mal-partijiet ikkonċernati kollha, qabel ma jitlestew in-negozjati u b'mod regolari 
matul il-perjodu ta' żmien tal-ftehim; jiġbed l-attenzjoni tal-Kummissjoni u tal-Kunsill li 
jekk jixtiequ li l-Parlament jerżerċità s-setgħat ta' kunsens tiegħu b’responsabilità, huma 
għandhom jinvolvu lill-Parlament f’kull stadju mill-qbil dwar il-mandat tan-negozjati u 
f'kull ċiklu tan-negozjati; 

Il-Parlament jitlob għal aktar riżultati u riżultati aħjar fid-djalogi ta' livell għoli mas-
sħab kummerċjali ewlenin bħall-Istati Uniti, iċ-Ċina, il-Ġappun u r-Russja

16. Jenfasizza l-importanza li jsir progress fir-relazzjonijet kummerċjali bejn l-UE u s-sħab 
kummerċjali ewlenin tagħha, bħall-Istati Uniti, iċ-Ċina, il-Ġappun u r-Russja, immirati 
biex jitneħħew l-ostakoli tarrifarji u mhux, b'mod partikolari fir-rigward tal-istandards 
tekniċi, id-drittijiet tal-proprjetà intelletwali, l-aċċess għas-suq, l-akkwist pubbliku u l-
provvista ta' materja prima; jiddispjaċih, madankllu, li s'issa, ftit li xejn sar progress 
f'dawn l-oqsma;  għalhekk iħeġġeġ lill-Kummissjoni twettaq negozjati aktar proattivi bil-
prospettiva li jkun hemm progress pożittiv fir-relazzjonijiet kummerċjali tagħna ma' dawn 
il-pajjiżi, u jħeġġeġ lis-sħab kummerċjali tagħna jagħmlu l-istess;

17. Jenfasizza l-importanza li jibqgħu jissaħħew ir-relazzjonijiet ekonomiċi trans-Atlantiċi 

mingħajr ma jitpoġġew fil-periklu l-politiki tal-UE f'oqsma bħall-istandards ambjentali, 
id-diversità kulturali, id-drittijiet soċjali u s-servizzi pubbliċi; jenfasizza b'mod partikolari 
l-importanza li jsir aktar progress fl-akbar relazzjoni kummerċjali tad-dinja, b'mod 
partikolari fir-rigward tal-istandards u ta' ostakoli tekniċi għall-kummerċ; jilqa' t-tnedija 
mill-ġdid tal-KET u jħeġġeġ il-partijiet tal-KET jistinkaw għal suq trans-Atlantiku 
integrat fil-futur qrib ħafna iżda iqis li, biex dan id-djalogu jkun ta' suċċess, għandu jiġi 
intensifikat ulterjurment fil-livelli kollha u li l-laqgħat ta' livell għoli bejn il-Kummissjoni, 
il-Parlament Ewropew u l-kontrapartijiet Amerikani tagħhom, għandhom isiru fuq bażi 
aktar regolari;

18. Jistieden lill-Kummissjoni twettaq valutazzjoni komprensiva tal-impatt tal-benefiċċji u l-
iżvantaġġi għad-diversi setturi industrijali u għas-settur tal-impjiegi tal-Ewropa sabiex 
ikun jista' jsir progress fid-Djalogu ta' Livell Għoli dwar l-Ekonomija u l-Kummerċ 
(HED) maċ-Ċina; jiddikkjara li l-istrateġija tal-UE dwar il-kummerċ maċ-Ċina għandha 
tqis l-interessi Ewropej, speċjalment fir-rigward tad-drittijiet tal-proprjetà intellettwali, l-
akkwist pubbliku u l-materja prima, u dwar ir-rispett għall-prinċipju tar-reċiproċità; 
jiddikkjara li ċ-Ċina għandha tissodisfa l-obbligi WTO tagħha jekk tixtieq tevita li 
jintużaw l-istrumenti għad-difiża tal-kummerċ; jenfasizza li l-Unjoni għandha tagħmel użu 
aktar sistematiku tal-istrumenti legali adattati, kull meta ċ-Ċina ma tonorax l-obbligi 
tagħha;

19. Jilqa' r-riżoluzzjoni tal-kwistjonijiet bilaterali pendenti fl-adeżjoni tar-Russja mad-WTO u 
jqis l-adeżjoni mħaffa mad-WTO bħala prijorità fundamentali; jilqa' wkoll in-negozjati 
bilaterali dwar ftehim komprensiv bejn l-UE u r-Russja u jħeġġeġ lir-Russja ttejjeb l-
ambjent kummerċjali għall-operaturi tal-Unjoni fir-Russja;

20. Jinnota li l-Parlament għandu interess li jtejjeb ir-relazzjoni kummerċjali bejn l-UE u l-
Ġappun billi, bħala l-ewwel pass, jitneħħew l-ostakoli mhux tariffarji għall-kummerċ u l-
investiment; mhuwiex sodisfatt bil-progress negliġibbli li sar f'dan il-qasam tul dawn l-
aħħar snin; jitlob lill-Kummissjoni tippreżenta lill-Parlament fiż-żmien dovut valutazzjoni 
tal-impatt komprensiva li telenka l-vantaġġi u l-iżvantaġġi possibbli ta' FKĦ bejn l-UE u 
l-Ġappun qabel ma tidħol għal kwalunkwe impenn;

Swieq miftuħa u l-aċċess għas-suq jibqgħu l-mira ewlenija

21. Jirrikonoxxi l-kisbiet tal-Istrateġija ta' Aċċess għas-Suq u l-prevenzjoni ta' miżuri 
protezzjonisti tul il-kriżi finanzjarja; jilqa' għalhekk l-Istrateġija ta' Aċċess għas-Suq u l-
kooperazzjoni mill-qrib bejn il-Kummissjoni, l-Istati Membri u l-partijiet interessati 
kollha; jistieden, madanakollu, lill-Kummissjoni u lill-Istati Membri jagħmlu aktar biex 
jippromwovu u jħeġġu l-użu tal-inizjattivi u l-istrumenti eżistenti disponibbli bħad-
"database għall-aċċess għas-suq" u "l-helpdesk għall-esportazzjoni", biex iċ-ċittadini u l-
SMEs ikunu jistgħu jieħdu vantaġġ sħiħ mir-relazzjonijiet kummerċjali tal-UE;

22. Jenfasizza li l-attività ta' bosta operaturi ekonomiċi, inklużi l-SMEs u l-kumpaniji 
multinazzjonali, hi r-raġuni ewlenija għas-suċċess ekonomiku tal-UE; għalhekk iħeġġeġ 
lill-Kummissjoni tirrifletti l-ħtiġijiet u l-interessi speċifiċi tal-operaturi ekonomiċi 
differenti fin-negozjati kummerċjali u r-regolamenti interni ġodda;

Iżda min-naħa l-oħra l-Unjoni, bħala ekonomija relattivament miftuħa, teħtieġ 

strumenti għad-difiża tal-kummerċ effettivi 

23. Itenni biex ikun hemm liberalizzazzjoni kummerċjali ulterjuri xorta għad hemm bżonn il-
kapaċità li l-produtturi Ewropej jitħarsu kontra prassi kummerċjali inġusti; għalhekk, iqis 
li l-Istrumenti għad-Difiża tal-Kummerċ (TDIs) huma element indispensabbli għall-
istrateġija tal-UE allavolja qatt ma għandhom jintużaw b'intenzjoni ħażina għal raġunijiet 
protezzjonisti; jilqa' l-isforzi kollha biex dawn l-istrumenti jiġu ssemplifikati u jitħaffew, 
anke bit-titjib tat-trasparenza, il-prevedibbiltà, u l-aċċessibbiltà tagħhom għall-industrija 
tal-Unjoni, b'mod partikolari għall-SMEs (pereżempju l-istrument għat-tressiq tal-ilmenti 
lill-helpdesk għall-aċċess tas-suq);

Il-kompetittività u s-suċċess ekonomiku tal-UE ma jistgħux iseħħu mingħajr servizzi u 
investimenti diretti barranin li jkunu protetti tajjeb

24. Jenfasizza l-potenzjal ferm aktar qawwi tal-prodotti u s-servizzi fil-kummerċ 
internazzjonali, iżda jtenni li l-aċċess għas-suq u l-abolizzjoni tal-ostakoli kummerċjali fil-
livell tad-WTO u fin-negozjati tal-FKĦ ma felħux iżommu l-pass ma' dawn l-iżviluppi; hu 
konxju li ħafna ostakoli għall-kummerċ fil-prodotti u s-servizzi huma kkawżati b'mod 
partikolari minn regolamenti nazzjonali; ifakkar li kwalunkwe liberalizzazzjoni ulterjuri 
f'dan il-qasam ma għandhiex tipperikola l-kapaċità li jiġu żviluppati s-servizzi eżistenti u 
futuri ta' interess ġenerali li jkunu element fundamentali għall-iżvilupp sostenibbli fil-
pajjiżi kollha;

25. Jitlob li l-Kummissjoni tagħmel ħilitha biex tiżgura li s-sħab ekonomiċi tagħna jagħtu 
aċċess għas-suq aqwa lill-fornituri tas-servizzi tagħna f'pajjiżi industrijalizzati jew fl-
ekonomiji emerġenti ewlenin, b'kunsiderazzjoni li s-suq intern tal-UE hu diġà pjuttost 
miftuħ għall-fornituri ta' servizz barranin; jinnota, madankollu, li xi servizzi pubbliċi 
għandhom jibqgħu esklużi abbażi tad-diversitajiet kulturali nazzjonali jew reġjonali;

26. Iqis li l-protezzjoni tal-investituri għandha tingħata l-akbar importanza fid-dawl tal-
politika futura għall-investiment Ewropew u jqis li l-kapaċità għal regolamentazzjoni 
pubblika għandha tiġi garantita u salvagwardjata wkoll; għalhekk, jitlob lill-Kummissjoni 
tiżgura ċ-ċertezza legali tal-protezzjoni għall-investituri tal-UE; jistieden lill-Kunsill jagħti 
l-mandati tiegħu għall-ftehimiet ta' investiment futuri lill-Kummissjoni waqt li jqis l-
fehmiet u l-pożizzjonijiet tal-Parlament stipulati fir-riżoluzzjoni tas-6 ta' April 2011 dwar 
"Il-Politika Ewropea Futura ta' Investiment Internazzjonali"1;

27. Jindika li l-UE għandha rabtiet storiċi mal-Afrika, mal-Amerika Latina u mal-Ażja u li, 
għalhekk, għandha titmexxa hemm politika ta' investiment adattata , fil-prospettiva ta' 
żvilupp sostenibbli;

28. Jirrikonoxxi li l-moviment temporanju tal-persuni fiżiċi (Mode IV) għandu rwol 
importanti fi ħdan n-negozjati bilaterali tal-UE; jemmen li huwa importanti li Mode IV ma 
jipperikolax il-prinċipju ta' negozjar kollettiv u l-leġiżlazzjoni dwar il-paga minima;

Il-Parlament jitlob reċiproċità pożittiva fis-swieq tal-akkwist pubbliku internazzjonali

1 Testi adottati, P7_TA(2011)0141.

29. Jiddispjaċih li l-akbar grad ta' ftuħ tas-swieq tal-akkwist pubbliku tal-UE f'kull livell ta' 
gvern f'ħafna każijiet mhuwiex korrispost ma' aċċess proporzjonali għall-fornituri barranin 
tal-UE; jinnota li xi servizzi pubbliċi għandhom jibqgħu esklużi abbażi tad-diversitajiet 
kulturali nazzjonali jew reġjonali;

30. Jitlob li l-Kummissjoni taħdem għal aċċess reċiproku pożittiv f'dak is-settur ekonomiku 
importanti, waqt li tqis il-fatt li l-prijorità ċara fl-aċċess reċiproku mhijiex li jingħalqu s-
swieq tagħna, iżda li jinfetħu s-swieq tal-akkwist pubbliku barranin;

Il-Parlament jitlob sforz ambizzjuż biex jiġu indirizzati l-ostakoli regolatorji – fi ħdan l-
Ewropa u lil hinn minnha

31. Jenfasizza r-rilevanza dejjem akbar ta' kwistjonijiet regolatorji għall-kummerċ 
internazzjonali u għalhekk jitlob għal konsistenza akbar bejn ir-regoli u l-prassi tal-UE u 
dawk tas-sħab kummerċjali ewlenin tagħna, b'kunsiderazzjoni qawwija li dan ma għandux 
ibaxxi l-istandards tal-UE, iżda għandu jwassal għal aċċettazzjoni aħjar tal-istandards 
multilaterali eżistenti;

32. Jenfasizza li l-armonizzazzjoni tal-standards internazzjonali u tal-prassi ta' ċertifikazzjoni 
ma' pajjiżi terzi ma tistax issir jekk din se tmajna l-livell tal-istandards tekniċi, tas-saħħa u 
tas-sikurezza u dawk għall-protezzjoni tal-konsumatur; jistieden lill-Kummissjoni 
tipproteġi l-istandards tal-UE u tinfurzahom b’mod effettiv fir-rigward tal-importaturi u l-
operaturi ekonomiċi li jikkummerċjalizzaw il-prodotti tagħhom fl-Ewropa;

33. Jappoġġa l-proposta tal-Att dwar is-Suq Uniku dwar il-konverġenza regolatorja mas-sħab 
kummerċjali ewlenin tal-UE, partikolarment fl-oqsma tal-protezzjoni tal-konsumatur u tal-
ambjent, il-benesseri tal-annimali, is-saħħa u l-istandards tax-xogħol; jenfasizza l-
importanza tal-adozzjoni tal-istandards internazzjonali f'livell għoli f'dawn l-oqsma 
kruċjali; jikkonferma li l-politiki ta' standardizzazzjoni, ir-rikonoxximent reċiproku, il-
liċenzji, is-servizzi u l-aċċess għall-akkwist pubbliku għandhom ikunu fil-qalba tan-
negozjati ta' FKĦ;

34. Jitlob lill-Kummissjoni tevalwa sistematikament l-impatt tal-politiki u r-regolamenti 
interni tal-UE fuq il-kompetittività globali u tagħti preferenza fil-proposti tagħha lil dawk 
l-għażliet li hemm l-anqas ċans li jkollhom effett negattiv fuq il-pożizzjoni kompetittiva 
tal-intrapriżi tal-UE fi ħdan l-Ewropa u lil hinn minnha; 

35. Jitlob lill-Kummissjoni tinkludi l-aspett tal-kompetittività internazzjonali fil-
valutazzjonijiet tal-impatt kollha marbutin ma' proposti leġiżlattivi ġodda;

36. Ifakkar lill-Kummissjoni tagħti importanza partikolari "għall-ostakoli mhux tariffarji" u l-
ostakoli regolatorji li jintużaw minn ħafna pajjiżi, inklużi membri tad-WTO, vis-à-vis l-
esportazzjonijiet tal-EU, mhux tal-anqas fil-prospettiva ta' ftehimiet ta' sħubija 
kummerċjali futuri; jirrimarka li, matul in-negozjati, għandhom jiġu previsti strumenti ta' 
intervent immirati biex jirrestawraw ir-reċiproċità u l-kundizzjonijiet ta' bilanċ bejn il-
partijiet fil-każ li jittieħdu miżuri unilaterali ("ostakoli mhux tariffarji"), inklużi miżuri 
sempliċiment amministrativi (ċertifikazzjoni, spezzjoni), li jistgħu jiżvantaġġaw lin-
neogozji tal-UE fir-rigward tal-kompetittività tagħhom u jagħtu lok għal kundizzjonijiet 
operattivi asimmetriċi; jistieden lill-UE tieħu passi fil-livell internazzjonali favur il-

kooperazzjoni regolatorja għall-promozzjoni tal-ekwivalenza u l-konverġenza tal-
standards internazzjonali u b'hekk tillimita t-tilwim u l-ispejjeż kummerċjali assoċjati 
miegħu;

Il-Parlament hu impenjat fil-ġlieda kontra l-faqar fi ħdan l-UEu lil hinn minnha

37. Ifakkar li l-Parlament huwa impenjat għal kummerċ ħieles u ġust - mhumiex biss l-Istati 
Membri li għandhom responsabbiltà soċjali, iżda l-Unjoni kollha kemm hi; kemm il-fondi 
ta' koeżjoni tal-UE, kif ukoll il-Fond ta' Aġġustament għall-Globalizzazzjoni għandhom 
jintużaw u jiġu żviluppati aktar fl-interess tal-poplu u bħala appoġġ biex ikomplu jinħolqu 
impjiegi kompetittivi ġodda fi ħdan l-Unjoni;

38. Ifakkar li l-mikroimpriżi u l-impriżi żgħar u ta' daqs medju jirrappreżentaw 99% tal-
impriżi kollha fl-UE u għandhom potenzjal kbir biex joħolqu impjiegi ġodda u l-
innovazzjoni; għalhekk, iqis li l-politiki interni u esterni għandhom jindirizzaw aħjar il-
bżonnijiet speċifiċi tagħhom biex isaħħu l-kompetittività tagħhom, u li għandha tingħata 
attenzjoni partikolari għat-titjib tal-fondi ta' koeżjoni tal-UE f'termini ta' aċċessibbiltà u 
trasparenza sabiex il-kompetittività tal-SMEs tingħata spinta;

39. Jinnota li, fir-rigward tal-politika esterna, il-Parlament isostni lill-Kummissjoni fl-għan 
tagħha li tippromwovi – inter alia – l-iżvilupp sostenibbli, il-kummerċ ħieles u ġust, 
standards tax-xogħol internazzjonali u xogħol diċenti, pereżempju billi tinnegozja FSE li 
jikkombinaw flimkien l-interessi Ewropew ma' dawk tal-pajjiżi AKP; jirrimarka li l-
politika kummerċjali għandha tippromwovi l-iżvilupp, tagħti lok għal kooperazzjoni 
reġjonali aħjar, tħeġġeġ l-investiment u ttejjeb il-governanza ekonomika, u jfakkar lill-
partijiet interessati kollha li reġjuni oħra madwar id-dinja wrew kif il-kummerċ jista' 
jikkontribwixxi għall-benessri ; jitlob lill-Kummissjoni għal approċċ integrat fir-rigward 
tal-politiki kummerċjali, barranin, għall-iżvilupp, soċjali u ambjentali; itenni t-talba 
preċedenti tiegħu lill-Kummissjoni biex tiżgura politiki kkoordinati li jsostnu l-Kummerċ 
Ġust;

40. Jenfasizza li, bħala parti mill-istrateġija kummerċjali ġdida tagħha, l-UE għandha interess 
partikolari li ssostni l-iżvilupp endoġenu tar-reġjuni ultraperiferiċi, minħabba l-
bijodiversità u l-pożizzjoni ġeografika tagħhom, li tipprovdi lill-UE b'aċċess għall-baħar, 
għall-foresti tropikali u għal żona ta' sperimentazzjoni u riċerka spazjali;

41. Jistieden lill-Kummissjoni, fir-rigward tal-FSE, tirrispetta r-riżoluzzjonijiet preċedenti tal-
Parlamement dwar il-ħtieġa għal flessibbiltà matul in-negozjati ma' sħabna u tonora l-
impenn għal trattament speċjali u differenti tal-pajjiżi li qegħdin jiżviluppaw;

42. Jinnota li l-Parlament bi ħsiebu jadotta SPĠ futura li għandha tiffoka aħjar fuq kif il-
pajjiżi l-iktar fil-bżonn u li jissodisfaw r-rekwiżiti kummerċjali tagħna, u rekwiżiti oħra, 
jistgħu jibbenefikaw mill-SPĠ;

43. Jistieden lill-Kummissjoni tqis il-possibbiltà li tadotta miżuri ta' għajnuna kummerċjali 
għal waqt emerġenza għal pajjiżi li jintlaqtu minn diżastri naturali u kunflitti biex ikunu 
jistgħu jerġgħu jibnu l-ekonomiji tagħhom; jitlob lill-Kummissjoni tressaq eżempji 
konkreti ta' miżuri li jistgħu jwasslu għal serħan minn emerġenza fil-qasir, kif ukoll miżuri 
li jistgħu jħallu impatt fuq l-iżvilupp fuq żmien medju jew twil qabel ma tintalab l-

approvazzjoni tal-Parlament għal dawn il-miżuri;

44. Jenfasizza li l-politika kummerċjali esterna għandha tissalvagwardja l-kapaċità tal-UE li 
żżomm settur agrikolu b'saħħtu sabiex tiggarantixxi s-sigurtà u s-sovranità tal-ikel għal 
500 miljun konsumatur fl-UE;

Il-Parlament jitlob provvista sostenibbli u mingħajr distorsjoni ta' materja prima

45. Jistieden lill-Kummissjoni ssegwi strateġijakonsistenti, sostenibbli, komprensiva u li tqis 
il-politiki kollha fir-rigward tal-materja prima, bl-għan li twaqqaf u telimina prassi 
kummerċjali inġusti bħal restrizzjonijiet tal-esportazzjoni, taxxi fuq l-esportazzjoni u l-
hekk imsejħa mekkaniżmi ta' prezzar doppju fil-livell multilaterali u bilaterali, filwaqt li 
jirrikonoxxi li, taħt ċerti ċirkustanzi, ir-restrizzjonijiet tal-esportazzjoni jistgħu jitqiesu 
bħala importanti biex isostnu l-objettivi tal-iżvilupp, il-protezzjoni tal-ambjent jew l-
isfruttar sostenibbli tar-riżorsi naturali fil-pajjiżi li qed jiżviluppaw aktar foqra, bħal LDCs 
u SIDs; jistieden lill-Kummissjoni tiddiversifika l-fornituri tal-materja prima tagħha u 
tikkonkludi ftehimiet bilaterali fit-tul f'dan il-qasam; iqis li din il-politika għandha tqis il-
politika tal-UE dwar l-iżvilupp u l-objettivi tal-iżvilupp tal-ftehimiet ta' sħubija 
ekonomika (FSE);

46. Jenfasizza l-importanza tal-involviment tas-soċjetà ċivili fi ħdan il-FSE; isostni l-
inizjattiva tal-Kummissjoni fi ħdan l-FSE bejn l-UE u l-Korea biex tlaqqa' Grupp 
Konsultattiv Domestikubiex is-soċjetà ċivili tkun tista' tagħmel il-kontribut proprju 
tagħha; jitlob lill-Kummissjoni tiżviluppa din l-inizjattiva fi ħdan l-FSE futuri;

47. Iħeġġeġ lill-Kummissjoni żżomm sod fuq l-eliminazzjoni tar-restrizzjonijiet tal-
esportazzjoni, tat-taxxi tal-esportazzjoni u l-hekk imsejħa mekkaniżmi ta' pprezzar doppju 
f'kull ftehim bilaterali ta' kummerċ ħieles konkluż fil-ġejjieni; jitlob lill-Kummissjoni 
timpenja ruħha fil-kuntest tad-WTO biex tinnegozja regoli multilaterali ċari;

48. Iħeġġeġ lill-Kummissjoni mhux biss tilmenta rigward l-imġiba inaċettabbli ta' xi wħud 
mis-sħab kummerċjali, iżda tirreagixxi wkoll b'mod strett u kif jixraq f'dan ir-rigward; 
ifakkar lill-Kummissjoni li, barra l-politika kummerċjali hemm ukoll politiki oħrajn, 
bħall-ambjent, l-iżvilupp, ir-riċerka u l-affarijiet barranin, li għandhom jappoġġjaw 
politika konġunta dwar il-provvista ta' materja prima; jenfasizza li r-riċerka għandha tiġi 
sostnuta u żviluppata. b'mod partikolari fir-rigward tal-kimika bijoveġetali u r-reċiklar ta' 
sustanzi kimiċi, sabiex tonqos id-dipendenza tal-UE fuq pajjiżi li jfornu l-materja prima u 
l-elementi metalliċi rari;

Tinħtieġ kooperazzjoni doganali aħjar ġewwa l-UE u lil hinn minnha

49. Jappoġġja l-inizjattiva tal-Kummissjoni biex issaħħaħ il-kooperazzjoni doganali 
internazzjonali fi ħdan l-Organizzazzjoni Doganali Dinjija u fuq livell bilaterali biex 
twassal għall-proċeduri doganali aktar effikaċi, biex jitnaqqsu l-ispejjeż għall-
kummerċjanti u biex l-isfidi ta' sigurtà, sikurezza u tal-IPR jiġu indirizzati aħjar;

50. Jistieden lill-Kummissjoni u lill-Istati Membri jikkunsidraw bis-serjetà l-idea li jitwaqqaf 
servizz doganali unifikat tal-UE għal implimentazzjoni aktar effettiva tar-regoli u l-
proċeduri doganali fit-territorju doganali kollu tal-UE;

Il-Parlament jitlob protezzjoni tal-IPR adegwata li tikkunsidra wkoll l-interessi tal-ifqar 
nies

51. Jenfasizza li l-falsifikazzjoni jwasslu għal telf ta' impjiegi u jimminaw l-innovazzjoni u 
jenfasizza li l-protezzjoni xierqa u l-infurzar effettiv tal-IPR huma s-sisien tal-ekonomija 
globali; iqis li l-protezzjoni adegwata tal-IPRs, speċjalment it-trademarks u l-
indikazzjonijiet ġeografiċi min-naħa tas-sħab kummerċjali prinċipali tagħna hija rekwiżit 
indispensabbli għall-preservazzjoni u t-titjib tal-kompetittività tal-UE; jilqa' l-impenn tal-
Kummissjoni li tinforza l-impenji eżistenti;

52. Ifakkar lill-Kummissjoni li l-politika Ewropea dwar l-IPR fir-rigward tal-pajjiżi l-anqas 
żviluppati u tal-pajjiżi fqar li qed jiżviluppaw, kif ukoll lejn il-produtturi prinċipali tal-
prodotti ġeneriċi, b'mod notevoli l-Indja u l-Brażil, għandha tibqa' fi ħdan l-obbligi tal-
Ftehim TRIPS u għandha tirrispetta bis-sħiħ id-Dikjarazzjoni ta' Doha tal-2001 dwar il-
Ftehim TRIPS u s-Saħħa Pubblika, speċjalment fil-qasam tal-mediċina ġenerika u s-saħħa 
pubblika;

O.

O.  O.

53. Jagħti istruzzjonijiet lill-President tiegħu sabiex jgħaddi din ir-riżoluzzjoni lill-Kunsill, 
lill-Kummissjoni, lill-Kumitat Ekonomiku u Soċjali Ewropew u lill-Kumitat tar-Reġjuni.

NOTA SPJEGATTIVA

Id-dokument tal-Kummissjoni jagħti impulsi tajba għax-xhur li ġejjin, iżda ma 
jippreżenta l-ebda strateġija għall-ġejjieni.

Fid-9 ta’ Novembru 2010 l-Kummissjoni Ewropea ppreżentat il-Komunikazzjoni tagħha ‘Il-
Kummerċ, it-Tkabbir u l-Affarijiet Dinjija’ dwar l-istrateġija kummerċjali futura tal-Unjoni 
Ewropea. Din il-Komunikazzjoni, li kellha telabora dwar l-aspetti esterni tal-Istrateġija UE 
2020, hija primarjament kontinwazzjoni tal-istrateġija ‘Ewropa Globali’ 2006.

Il-Parlament Ewropew fl-2007, f’rapport imfassal mill-istess rapporteur, ħa pożizzjoni dwar l-
istrateġija ‘Global Europe’ u laqa’ fil-prinċipju din l-inizjattiva. Il-Kummissjoni u l-Parlament 
fl-2010 taw bidu għal valutazzjoni ta’ din l-istrateġija. Minn dawn il-valutazzjonijiet joħroġ 
ċar li bosta mill-għanijiet tal-istrateġija ‘Global Europe’ kienu għadhom ma jistgħux 
jintlaħqu. Ir-rapporteur għalhekk jistieden lill-Kummissjoni, lill-Istati Membri u lil dawk 
kollha involuti jeżaminaw għaliex ħafna għanijiet ma ntlaħqux u biex jiġbdu l-konklużjonijiet 
xierqa minnhom. Il-parti l-kbira tal-għanijiet imsemmija dak iż-żmien, kif spjegat fil-
pubblikazzjoni l-aktar reċenti tal-Kummissjoni, għad jistgħu jiġu implimentati sal-lum. Hekk 
kif tindika l-pubblikazzjoni l-aktar riċenti tal-Kummissjoni, il-biċċi l-kbira tal-objettivi 
stipulati dak iż-żmien għad iridu jidħlu fis-seħħ; L-argumanti favur il-miżuri speċifikati fid-
dokument tal-Kummissjoni f'dak iż-żmien ġew stipulati fil-ġustifikazzjoni għar-rapport dwar 
"L-Ewropa Globali - Aspetti Esterni tal-Kompetittività" (2006/2292(INI)) adottati fl-2007; 
dawn għadhom japplikaw, u għalhekk ir-rapportuer mhux se jirrepetihom hawnhekk.

ir-rapporteur jiġbed l-attenzzjoni għall-kontenut tad-dikjarazzjoni spjegattiva li 
akkumpanjat r-rrapport tiegħu għall-2007 dwar aspetti esterni tal-kompetittività

Ir-rapporteur jilqa’ fil-prinċipju l-komunikazzjoni ‘Trade, Growth and World Affairs’ tal-
Kummissjoni – f’mument fejn l-UE kisbet kompetenzi ġodda permezz tad-dħul fis-seħħ tat-
Trattat ta’ Lisbona, bħal ma hi l-politika tal-investiment. F’dan il-kuntest wieħed jilqa’ l-fatt li 
l-Kummissjoni tirrikonoxxi ulterjorment li l-prosperità u t-tkabbir tagħna jiddependu minn 
sistema kummerċjali internazzjonali li tiffunzjona.

Madankollu, ir-rapporteur jikkritika l-fatt li l-komunikazzjoni, għalkemm tindirizza temi 
relevanti, tonqos milli tippreżenta strateġija tal-kummerċ u l-investiment orjentata lejn il-
ġejjieni. Fl-opinjoni tar-rapporteur tiegħek, il-Komunikazzjoni ‘il-Kummerċ, it-Tkabbir u l-
Affarijiet Dinjija, joffri pjuttost gwida għal politika fix-xhur li ġejjin milli strateġija 
komprensiva ta’ kummerċ tal-Unjoni Ewropea, li tiffaċċja sfidi li tippreżenta ekonomija 
dinjija li tinbidel rapidament u trasformazzjoni qawwija tal-ekwilibriji ekonomiċi. 

F’dawn l-aħħar snin id-dinja nbidlet drammatikament ...

Il-kummerċ dinji ħa spinta enormi grazzi għall-WTO u grazzi għal diversi inizjattivi 
multilaterali u bilaterali. Jekk l-Unjoni Ewropea rnexxielha tikseb 25% tal-produzzjoni tal-
valuri fis-sena 2000 bl-introduzzjoni tal-istrateġija ta’ Lisbona, fis-sena 2020 qed jiġi stmat li 
se jkollha sehem ta’ 18% biss. Kuntrarjament, iż-żewġ pajjiżi bl-akbar popolazzjoni, iċ-Ċina u 
l-Indja fis-sena 2000 kellhom sehem ta’ 10% biss tal-produzzjoni ekonomika dinjija, iżda fis-

sena 2020 diversi sorsi jbassru li se jkollhom 25% minnha. Dan it-tibdil waħdu juri li żviluppi 
bħal dawn żgur li se jkollhom effett ukoll fuq il-politiki tal-UE.. 

Mis-snin disgħin pajjiżi emerġenti u li qed jiżviluppaw integraw ruħhom dejjem iżjed fil-
kummerċ dinji u żviluppaw ruħhom f’mutur li jħaddem l-ekonomija dinjija. Dan intwera 
partikolarment fis-snin ta’ kriżi 2008 u 2009, meta fuq kollox il-pajjiżi emerġenti bdew 
jeffettwaw l-ekonomija dinjija pemezz ta’ stabilizzazzjoni.

Is-sehem tal-esportazzjonijiet tal-UE u l-Istati Uniti mill-esportazzjonijiet kollha tad-dinja 
bilkemm kien ta’ 29% fis-sena 2009, meta mqabbel ma’ inqas minn 37% fl-1999. Il-pajjiżi 
BRIC mill-banda l-oħra telgħu minn sehem ta’ 9.3% mill-esportazzjoni dinjija għal 20.4% fis-
sena 2009 – b’tendenza ta’ tkabbir ulterjuri. Bosta pajjiżi emerġenti juru surplus fil-
kummerċu, u l-esportazzjoni u l-ekonomija qed jikbru b’saħħithom u d-dejn qed jonqos. Fuq 
kollox il-kummerċ Nofsinhar-Nofsinhar qed jikber f’daqqa, sabiex id-dipendenza fuq id-
domanda mill-pajjiżi industrijalizzati qed ikollha tendenza li tonqos drastikament.

L-UE, barra minn hekk, għandha toqgħod attenta dwar il-fatt li l-popolazzjoni fi ħdan l-UE 
qed tonqos sew, u fl-istess ħin l-ammont ta’ popolazzjoni partikolarment tal-pajjiżi li qed 
jiżviluppaw qed ikompli jiżdied bil-kbir. Dan se jkollu impatt anki fuq is-sitwazzjoni 
ekonomika tal-pajjiżi.

Meta wieħed iqis li llum diġà 18% tal-postijiet tax-xogħol fl-UE, fi kliem ieħor 36 miljun post 
tax-xogħol, huma dipendenti mill-kummerċ estern u li fis-sena 2015 il-prospetti huma li 90% 
tat-tkabbir ekonomiku dinji se jkun iġġenerat barra l-Unjoni Ewropea, it-tfassil u l-
implimentazzjoni ta’ strateġija għall-kummerċ estern fuq perjodu ta’ żmien twil, li tikkunsidra 
r-rwol tal-UE li qed jinbidel fl-ekonomija dinjija, tassumi rwol speċjali.

... u għalhekk il-Kummissjoni għandha tippreżenta malajr strateġija dwar il-kummerċ 
estern ġenwinament fit-tul. 

Fid-dawl ta' dawn l-iżviluppi, ir-rapporteur jistieden lill-Kummissjoni tfassal analiżi u 
projezzjoni li jinkorporaw ir-realitajiet tal-lum tal-ekonomija dinjija u s-sitwazzjoni attwali 
tal-Unjoni Ewropea, kif ukoll żviluppi potenzjali futuri. Fuq din il-bażi għandha tinħadem 
strateġija fuq perjodu ta’ żmien twil, li tindirizza l-bżonnijiet tal-Unjoni Ewropea u taċ-
ċittadini tagħha.

OPINJONI TAL-KUMITAT GĦALL-IŻVILUPP

għall-Kumitat għall-Kummerċ Internazzjonali

dwar Politika Kummerċjali Ġdida għall-Ewropa fl-ambitu tal-Istrateġija EWROPA 2020 
(2010/2152(INI))

Rapporteur għal opinjoni: Birgit Schnieber-Jastram

SUĠĠERIMENTI

Il-Kumitat għall-Iżvilupp jistieden lill-Kumitat għall-Kummerċ Internazzjonali, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Ifakkar li l-politika kummerċjali esterna tal-UE hija politika transversali u hija essenzjali 
għall-koerenza tal-politiki għall-iżvilupp, u li għalhekk, l-Istrateġija Kummerċjali għall-
UE 2020 għandha tkun ibbażata fuq evalwazzjoni tal-kontribuzzjoni tagħha lejn l-objettivi 
stabbiliti fl-Artikolu 208 tat-Trattat dwar il-Funzjonament tal-Unjoni Ewropea (TFUE);

2. Huwa għalhekk imħasseb dwar il-fatt li l-Komunikazzjoni mill-Kummissjoni dwar 
"Kummerċ, Tkabbir u Affarijiet Dinjija" tiffoka kważi esklużivament fuq il-Brażil, ir-
Russja, l-Indja u ċ-Ċina u “swieq tat-tkabbir” oħra filwaqt li qajla tagħti attenzjoni lill-
Pajjiżi l-Anqas Żviluppati (LDCs); iwissi li d-diviżjoni tal-politika kummerċjali f’żewġ 
komunikazzjonijiet separati dwar it-“tkabbir” u l-“iżvilupp” tista’ tipperikola l-koerenza 
tal-politika tal-Unjoni kif stabbilita fit-Trattat;

3. Jinnota li l-Istrateġija Kummerċjali l-Ġdida għandha l-għan li ssaħħaħ mudell ekonomiku 
bbażat fuq l-esportazzjoni, u għalhekk, fuq żieda fit-trasportazzjoni; ifakkar li ż-żieda 
kostanti fl-emissjonijiet ta' CO2 marbuta mat-trasport u l-kummerċ internazzjonali tista' 
timmina l-effikaċja tal-istrateġija tal-UE dwar it-tibdil fil-klima; ifakkar ukoll li l-
emissjonijiet mit-trasport huma biss komponent wieħed tal-impatt tal-kummerċ u tal-
espansjoni tal-kummerċ fuq l-emissjonijiet; għalhekk, jitlob lill-Kummissjoni tipprepara l-
punti prinċipali ta' strateġija li tqis l-effetti kollha rilevanti għall-bilanċ nett tal-
emissjonijiet, eż. id-differenzi fl-emissjonijiet skont il-post ta' produzzjoni u t-teknoloġiji 
ta' produzzjoni u l-materja prima użati, jew id-differenzi fl-ispiża tat-tnaqqis tal-

emissjonijiet bejn il-pajjiżi u s-setturi, u l-effett li jista' jkollu t-tixrid ulterjuri ta' 
teknoloġija intiża għat-tnaqqis tal-emissjonijiet; huwa tal-opinjoni li, f’konformità mal-
prinċipju tal-koerenza, strateġija kummerċjali għandha titfassal primarjament sabiex 
jissaħħu l-mudelli endoġeni tal-iżvilupp, il-konsum u l-produzzjoni; 

4. Jafferma mill-ġdid li l-Ftehimiet ta’ Sħubija Ekonomika (FSE) għandhom jitfasslu bħala 
għodda li jiffavorixxu l-iżvilupp u ma għandhomx jitqiesu sempliċiment bħala strumenti 
għall-kummerċ internazzjonali;

5. Jenfasizza f’dan ir-rigward, l-importanza fundamentali li titfassal politika kummerċjali li 
twassal għall-ilħiq tal-MDG 8 (Żvilupp ta’ Sħubija Globali għall-Iżvilupp), filwaqt li 
jitqiesu d-differenzi bejn il-Pajjiżi bi Dħul Medju, il-Pajjiżi bi Dħul Baxx u l-istati fraġli;

6. Iħeġġeġ lill-Kummissjoni teżamina mill-ġdid il-Komunikazzjoni tagħha bit-titolu: 
"Kummerċ, Tkabbir u Affarijiet Dinjija: Il-Politika tal-Kummerċ bħala element prinċipali 
mill-Istrateġija tal-UE 2020", sabiex jiġi utilizzat il-potenzjal tal-kummerċ internazzjonali 
għall-ħolqien tal-impjiegi, l-eliminazzjoni tal-faqar u l-iżvilupp sostenibbli madwar id-
dinja; jenfasizza li l-istrateġija kummerċjali għandha tagħti prijorità lin-negozjati 
kummerċjali multilaterali fuq il-ftehimiet ta' kummerċ ħieles bilaterali;  jenfasizza li, għal 
riżultat ekwu tal-Aġenda ta' Doha għall-Iżvilupp, għandu jitqies it-tħassib tal-membri 
aktar foqra tad-WTO fir-rigward tal-ilħiq tal-Għanijiet ta' Żvilupp tal-Millenju;

7. Ifakkar li, sabiex jitrawwem tkabbir ekonomiku inklussiv u ta’ ġid għall-foqra, l-UE, fil-
politika kummerċjali tagħha, għandha timmira li, fi żmien sentejn, jiġi konkluż Rawnd ta’ 
Doħa favur l-iżvilupp u għandha tagħti appoġġ addizzjonali lill-kummerċ bejn il-pajjiżi 
tan-Nofsinhar u lill-integrazzjoni reġjonali;

8. Jikkunsidra li t-tibdil fir-regoli tad-WTO huwa meħtieġ biex jiġu żgurati l-koerenza u l-
konsistenza mal-impenji skont il-Protokoll ta’ Kjoto u l-ftehimiet ambjentali multilaterali 
(MEAs);

9. Barra minn hekk, iħeġġeġ lill-Kummissjoni tippromwovi fin-negozjati ta’ Doħa sistema 
aktar trasparenti u effikaċi għat-trasferiment tat-teknoloġija mill-pajjiżi żviluppati lejn l-
LDCs, b’enfasi partikolari fuq it-teknoloġija ekoloġika;

10. Iħeġġeġ lill-UE żżomm lura milli timponi l-aġenda tagħha fuq in-negozjati dwar it-
TRIPS+ kif ukoll dwar il-"kwistjonijiet ta’ Singapor", peress li ħafna pajjiżi li qed 
jiżviluppaw ilhom li għamluha ċara li huma jopponu n-negozjar dwar il-protezzjoni 
msaħħa tal-privattivi u l-ftehimiet ta’ investiment kemm fid-WTO kif ukoll fi ftehimiet l-
oħra ta' kummerċ ħieles mal-UE; ifakkar li l-assistenza relatata mal-kummerċ għandha 
tgħin lill-pajjiżi li qed jiżviluppaw jiddiversifikaw l-ekonomiji tagħhom u jnaqqsu d-
dipendenza tagħhom fuq l-esportazzjoni ta’ materja prima;

11. Ifakkar li l-istrateġija tal-Għajnuna għall-Kummerċ hija intiża biex tgħin il-pajjiżi li qed 
jiżviluppaw jinnegozjaw, jimplimentaw u jgawdu mill-ftehimiet kummerċjali, jespandu l-
kummerċ tagħhom u jaċċelleraw l-eliminazzjoni tal-faqar;

12. Jistieden lill-Kummissjoni tippreżenta kull sena lill-Parlament informazzjoni dettaljata 
dwar il-linji baġitarji li jintużaw għall-finanzjament tal-assistenza relatata mal-kummerċ u 

l-Għajnuna għall-Kummerċ, u ċ-ċifri komprensivi tal-finanzjament kollu għall-Għajnuna 
għall-Kummerċ mill-baġit tal-UE; jitlob, barra minn hekk, lill-Kummissjoni tinforma lill-
Parlament dwar kif qed jintużaw il-flejjes tal-Fond Ewropew għall-Iżvilupp (FEŻ) għall-
promozzjoni tal-assistenza relatata mal-kummerċ u tal-Għajnuna għall-Kummerċ, peress li 
l-FEŻ għadu mhux inkluż fil-baġit tal-UE minkejja t-talbiet ripetuti mill-Parlament;

13. Jirrimarka li l-introduzzjoni tal-prinċipju ta’ reċiproċità fil-qasam tal-akkwist pubbliku 
tista’ tkun ta’ ħsara għall-pajjiżi li qed jiżviluppaw, peress li dan il-prinċipju jista', fost l-
oħrajn, ifixkel l-iżvilupp tal-industriji l-ġodda ("infant industries") u s-settur tal-
ipproċessar; iħeġġeġ għalhekk lill-UE tiddefinixxi l-istrateġija kummerċjali l-ġdida tagħha 
b’rispett sħiħ għat-"trattament speċjali u differenzjat" mogħti lill-pajjiżi li qed 
jiżviluppaw;

14. Iħeġġeġ lill-UE toqgħod lura milli teżerċita pressjoni eċċessiva fuq il-pajjiżi li qed 
jiżviluppaw biex jikkonkludu l-ftehimiet ta’ investiment li jillimitaw l-abbiltà tagħhom li 
jirregolaw favur l-għanijiet tal-iżvilupp soċjali;

15. Jenfasizza l-bżonn li jitrawwem żvilupp sostenibbli u li jitqiesu sistematikament l-
istandards soċjali u ambjentali fin-negozjar ta' ftehimiet kummerċjali u trattati dwar l-
investiment, ħalli jitħaddan l-objettiv li l-kummerċ isir katalist għall-iżvilupp li jippermetti 
li l-pajjiżi sħab ikollhom l-ispazju suffiċjenti fil-qasam tal-politiki biex jiżguraw is-
sikurezza tal-ikel, u biex jibnu swieq lokali u reġjonali; huwa tal-fehma, f’dan il-kuntest, li 
l-implimentazzjoni tal-prinċipju tat-"trattament nazzjonali" fit-trattati dwar l-investiment, 
fejn l-investituri barranin jingħataw l-istess drittijiet bħall-investituri nazzjonali, se trażżan 
l-abbiltà tal-LCDs li jagħtu trattament preferenzjali lill-investituri nazzjonali, bħall-
intrapriżi ż-żgħar jew l-intrapriżi l-ġodda; jistieden lill-Kummissjoni tfassal strateġija 
koerenti dwar l-estrazzjoni tal-materja prima; iqis li strateġija bħal din għandha tiżgura li 
l-proċess ta’ estrazzjoni jkun sostenibbli b'mod ambjentali u soċjali, billi trendi 
obbligatorja l-konformità mal-istandards internazzjonali, u jkun ekonomikament 
sostenibbli, billi tiżgura livell ġust ta' dħul għall-pajjiżi;  jirrimarka li, jekk ikun xieraq, din 
l-istrateġija tista’ wkoll tippermetti l-preservazzjoni tal-prodotti biex jintużaw iktar tard;

16. Jitlob lill-UE tappoġġa l-inizjattivi tas-settur privat li jitolbu t-trasparenza u r-
responsabilità soċjali korporattiva fis-settur tal-estrazzjoni tar-riżorsi; jitlob ukoll lill-
Kummissjoni tappoġġa l-inizjattivi ta' kumpaniji farmaċewtiċi li abbażi tagħhom ċerti 
privattivi jingħataw lill-produtturi tal-prodotti mediċinali ġeneriċi esklużivament għall-użu 
fis-swieq l-inqas żviluppati fil-livell dinji;

17. Jistieden lill-Kummissjoni – waqt in-negozjar u l-implimentazzjoni tal-ftehimiet 
kummerċjali – issaħħaħ il-politika ta’ koerenza tal-UE għall-iżvilupp u, fost oħrajn, il-
promozzjoni ta’ xogħol diċenti, il-ħolqien ta' ġid u ta' impjiegi u tiżgura li l-impenji 
kummerċjali jkun fihom dispożizzjonijiet adegwati dwar l-assimetrija u l-perjodi 
tranżizzjonali u li l-prijoritajiet ta’ kull pajjiż huma rrispettati u li l-atturi ewlenin u s-
soċjetà ċivili huma kkonsultati b'mod xieraq;

18. Jistieden lill-UE tirrispetta l-ftehim milħuq taħt il-Presidenza Svediża biex jiġi stabbilit 
pjan konkret għall-implimentazzjoni tal-Qafas "Protezzjoni, Rispett, Rimedju" tan-
Nazzjonijiet Uniti;

19. Jitlob lill-Kummissjoni tikkunsidra l-introduzzjoni ta’ mekkaniżmu permanenti biex tgħin 
lill-pajjiżi li qed jiżviluppaw jibnu mill-ġdid l-ekonomiji tagħhom wara avvenimenti bħal 
terremoti jew għargħar; jirrimarka li inizjattivi temporanji fl-ambitu tar-regoli ta' oriġini, 
intiżi biex iħajru l-użu tal-prodotti jew beni mill-pajjiż milqut minn avveniment bħal dan, 
jistgħu jirriżultaw f'soluzzjoni possibbli; 

20. Jistieden lill-Kummissjoni tiżgura li l-politiki li jappoġġaw il-Kummerċ Ġust ikunu 
kkoordinati u jtenni t-talba preċedenti tiegħu1 lill-Kummissjoni biex tistabbilixxi punt ta’ 
kuntatt li jiżgura l-koordinament regolari ta' kwistjonijiet relatati mal-Kummerċ Ġust bejn 
is-servizzi tagħha;

1 Paragrafu 18 tar-Riżoluzzjoni dwar il-Kummerċ Ġust u l-Iżvilupp (2005/2245(INI)), A6-0207/2006. 
Rapporteur: Frithjof Schmidt

OPINJONI TAL-KUMITAT GĦAS-SUQ INTERN U L-ĦARSIEN TAL-
KONSUMATUR

għall-Kumitat għall-Kummerċ Internazzjonali

dwar Politika Kummerċjali Ġdida għall-Ewropa fl-ambitu tal-Istrateġija EWROPA 2020
(2010/2152(INI))

Rapporteur għal opinjoni: Malcolm Harbour

SUĠĠERIMENTI

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Kummerċ 
Internazzjonali, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jappoġġa l-proposta tal-Att dwar is-Suq Uniku dwar il-konverġenza tar-regolamentazzjoni 
mas-sħab kummerċjali ewlenin tal-Unjoni Ewropea, partikolarment fl-oqsma tal-ħarsien 
tal-konsumatur u tal-ambjent, il-benesseri tal-anninali, is-saħħa u l-istandards tax-xogħol; 
jenfasizza l-importanza tal-adozzjoni tal-istandards internazzjonali f'livell għoli f'dawn l-
oqsma kruċjali; jikkonferma li l-politiki ta' standardizzazzjoni, ir-rikonoxximent 
reċiproku, il-liċenzji, is-servizzi u l-aċċess għall-akkwist pubbliku għandhom ikunu fil-
qalba tan-negozjati ta' ftehim ta' kummerċ ħieles;

2. Jinsisti mill-ġdid dwar il-ħtieġa li jiġu stabbiliti, bejn l-Unjoni Ewropea u s-sħab 
kummerċjali tagħha, ftehimiet kummerċjali bbilanċjati, fl-ispirtu tar-reċiproċità u l-
benefiċċju reċiproku;

3. Jappoġġa r-rieda tal-Kummissjoni, waqt in-negozjati ta' ftehimiet tal-kummerċ ħieles, li 
twettaq valutazzjoni kompluta tal-impatti ta' dawn il-ftehimiet fuq is-suq intern u politiki 
interni oħra tal-Unjoni Ewropea; jitlob li din il-valutazzjoni tal-impatt tintbagħat lill-
Parlament Ewropew u lill-Kunsill sabiex ikollhom l-informazzjoni qabel ma jiffirmaw il-
ftehimiet;

4. Jenfasizza l-importanza sinifikattiva tar-relazzjonijiet mal-Istati Uniti; jilqa' pożittivament 
l-istrateġija tal-Kummissjoni li tniedi mill-ġdid il-Kunsill Ekonomiku Transatlantiku, 

b'attenzjoni fuq l-evoluzzjoni tat-teknoloġiji futuri u l-iżvilupp ta' standards f'oqsma 
kruċjali bħat-teknoloġiji b'emissjonijiet baxxi ta' karbonju u effiċjenti f'termini enerġetiċi 
u jilqa' wkoll l-importanza dejjem akbar li qed tingħata lill-kwistjonijiet leġiżlattivi u 
regolatorji fi ħdan il-qafas tad-Djalogu Leġiżlattiv Transatlantiku;

5. Jistieden lill-Kummissjoni u lill-Kunsill jippromwovu l-istandardizzazzjoni 
internazzjonali u t-tneħħija ta' ostakoli mhux tariffarji għall-kummerċ, u jkomplu 
jimpenjaw ruħhom ma' sħab kummerċjali ewlenin, partikolarment maċ-Ċina dwar is-
sikurezza tal-prodotti, ir-rispett tad-drittijiet tal-proprjetà intellettwali, l-istandards tas-
saħħa u tas-sikurezza u l-kundizzjonijiet ta' produzzjoni, partikolarment fir-rigward tal-
isfruttament tan-nisa u t-tfal; u mal-Ġappun, b'attenzjoni speċjali għat-tneħħija tal-ostakoli 
mhux tariffarji mhux iġġustifikati;

6. Ifakkar li l-ftuħ tas-suq Ewropew ma għandux isir askaptu tas-sigurtà tal-konsumaturi; 
jinsisti fuq l-importanza tal-kooperazzjoni bejn l-awtoritajiet doganali u l-awtoritajiet ta' 
sorveljanza tas-suq fil-fruntieri esterni sabiex jitwettqu kontrolli xierqa tal-prodotti li 
jidħlu fit-territorju tal-Unjoni u jixtieq li jissaħħaħ ir-rwol tal-Kummissjoni f'dan ir-
rigward; jilqa' favorevolment il-kollaborazzjoni eċċellenti bejn il-Parlament Ewropew, il-
Kummissjoni Ewropea u l-Kummissjoni ta' Sikurezza tal-Prodotti għall-Konsumatur tal-
Istati Uniti (U.S. Consumer Product Safety Commission) fil-qasam tas-sikurezza tal-
prodotti; jilqa' favorevolment il-kollaborazzjoni li qed tiġi stabbilita b'mod progressiv bejn 
il-Kummissjoni IMCO u l-pajjiżi bħall-Indja u ċ-Ċina dwar dan is-suġġett; iqis li dawn il-
kollaborazzjonijiet għandhom jiġu rinfurzati kif ukoll estiżi għal sħab oħrajn fl-ambitu 
tan-negozjati tal-ftehimiet kummerċjali;

7. Jemmen li l-politika tal-kummerċ hija waħda mill-istrumenti ewlenin fid-dispożizzjoni tal-
UE għall-appoġġ ta' żviluppi reċenti lejn ir-riforma u d-demokratizzazzjoni fl-Afrika ta' 
Fuq u r-reġjun Mediterranju, u, fid-dawl ta' dan, iqis li l-UE għandha tkompli ttejjeb il-
ftuħ tas-suq tagħha, ibda mill-Eġittu u mit-Tuneżija;

8. Huwa tal-opinjoni li l-UE għandha fl-istess waqt tikkunsidra li tidħol fi djalogu biex 
tħeġġeġ lil dawn il-pajjiżi jsaħħu r-relazzjonijiet kummerċjali reġjonali, bl-għan aħħari li 
tiġi stabbilita unjoni doganali bejniethom;

9. Jitlob lill-Kunsill jadotta, mingħajr iktar dewmien, il-Konvenzjoni reġjonali dwar ir-regoli 
preferenzjali tal-oriġini pan-Ewro-Mediterranji, li għandha tiġi segwita malajr minn 
proposti tal-Kummissjoni għall-modernizzazzjoni tar-regoli tal-oriġini b'tali mod li tiġi 
faċilitata l-integrazzjoni kummerċjali u ekonomika fir-reġjun;

10. Jappella għal kummerċ ħieles u ġust għall-prodotti agrikoli biex jiżdied u jiġi żviluppat l-
iskambju reċiproku ta' oġġetti u teknoloġiji bejn l-UE u l-pajjiżi fil-fażi tal-iżvilupp (DC) 
u l-pajjiżi li l-inqas qed jiżviluppaw (LDC); jenfasizza l-benefiċċji għall-konsumaturi 
f'dawn il-pajjiżi, minn relazzjonijiet kummerċjali bħal dawn bejn il-partijiet involuti,

11. Huwa tal-fehma li l-kummerċ tas-servizzi fi ħdan l-UE jikkostitwixxi għajn ewlenija ta' 
tkabbir u ta' impjiegi u li l-kompetittività potenzjali tal-UE bħala l-iprem suq tas-servizzi 
tad-dinja għad fadallha ħafna biex tintlaħaq u għandha tissaħħaħ;

12. Huwa tal-opinjoni li b'popolazzjoni li qed tixjieħ il-forza tax-xogħol ikbar fl-età hija 

riżorsa ta' valur fil-kummerċ u l-ostakoli għandhom jitneħħew għat-tħeġġiġ u l-għoti ta' 
inċentivi biex jibqgħu jaħdmu.

13. Josserva li l-akkwist pubbliku jirrappreżenta perċentwal sinifikattiv u li qed jikber tal-
PDG globali, u għaldaqstant huwa għajn ta' opportunitajiet ġodda ta' tkabbir mhux 
esplorati għall-impriżi innovattivi; jiddispjaċih li s-swieq tal-akkwist pubbliku tas-sħab 
kummerċjali ewlenin tal-UE huma partikolarment magħluqin, u jistieden lill-Kummissjoni 
tippromwovi l-aċċess simmetriku għas-swieq tal-akkwist pubbliku tas-sħab kummerċjali 
tagħna għall-kumpaniji tal-Unjoni Ewropea; iħeġġeġ lill-Kummissjoni tipprovdi data 
rigward il-livell tal-ftuħ tal-akkwist pubbliku u tiżgura r-reċiproċità mal-pajjiżi 
industrijalizzati l-oħra u l-ekonomiji emerġenti ewlenin;

14. Iqis li l-innovazzjoni u l-identifikazzjoni ta' vantaġġi kompetittivi huma kruċjali għall-UE 
f'ekonomija globali fejn il-kompetittività spiss tissejjes fuq spejjeż tax-xogħol baxxi; 
jenfasizza r-rwol li l-politika kummerċjali tal-UE tista' tiżvolġi għall-iżvilupp sostenibbli u 
għall-ħolqien ta' aktar impjiegi u impjiegi aħjar billi jiġu sfruttati t-teknoloġiji ħodor u 
jħeġġeġ lill-Kummissjoni tipproponi f'dan is-sens inizjattivi biex issostni l-iżvilupp ta' 
teknoloġiji, prodotti u servizzi ekoloġiċi u avvanzati;

15. Ifakkar fl-importanza tal-investimenti barranin diretti għall-ekonomija Ewropea; 
jissuġġerixxi, madankollu, li jkun awspikabbli li jinbeda dibattitu fil-livell Ewropew dwar 
l-opportunità u l-ħtieġa li jiġi valutat l-impatt ta' dawn l-investimenti fuq is-suq uniku 
sabiex, jekk ikun meħtieġ, jiġu prevenuti l-konsegwenzi ta' ħsara lil dawn l-investimenti 
fuq l-innovazzjoni u l-kompentenzi Ewropej;

16. Jitlob lill-Kummissjoni u lill-Istati Membri jqisu sew l-importanza tal-innovazzjoni 
għat-tkabbir sostenibbli u b'saħħtu billi jiżguraw li l-innovazzjoni tkun iffinanzjata b'mod 
korrett, bħal permezz tal-ħolqien ta' bonds tal-proġetti tal-UE u permezz ta' qafas leġiżlattiv 
biex il-fondi ta' kapital ta' riskju jkunu jistgħu jinvestu b'mod ħieles fl-UE kollha.

OPINJONI TAL-KUMITAT GĦALL-INDUSTRIJA, IR-RIĊERKA U L-ENERĠIJA

għall-Kumitat għall-Kummerċ Internazzjonali

dwar politika kummerċjali ġdida għall-Ewropa skont l-Istrateġija EWROPA 2020
(2010/2152(INI))

Rapporteur għal opinjoni: Andrzej Grzyb

SUĠĠERIMENTI

Il-Kumitat għall-Industrija, ir-Riċerka u l-Enerġija jistieden lill-Kumitat għall-Kummerċ 
Internazzjonali, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jilqa’ impenn imsaħħaħ u approċċ aktar proattiv favur il-ftuħ tal-aċċess għal swieq ġodda 
bħala mezz biex jitħeġġu t-tkabbir ekonomiku u l-kompetittività tal-intrapriżi; jisħaq fuq 
il-bżonn, fejn hu neċessarju, ta’ użu effettiv ta’ strumenti tad-difiża tal-kummerċ immirati 
biex jiġġieldu l-prattiki kummerċjali mhux ġusti u għall-għoti ta' aċċess reċiproku għall-
kuntratti tal-akkwist pubbliku barranin li jikkostitwixxu opportunitajiet ta' negozju f'setturi 
fejn l-industriji Ewropej huma verament kompetittivi;

2. Jenfasizza li l-kummerċ huwa wieħed mis-sisien ta’ politika industrijali Ewropea ta’ 
suċċess; jenfasizza b’mod ulterjuri li enfasi miżjuda mqiegħda fuq l-aċċess għas-suq 
internazzjonali għall-fornituri tas-servizz m’għandhiex twassal għad-detriment tal-
kummerċ ta’ prodotti industrijali; Għalhekk jemmen li l-ftehimiet tal-kummerċ għandhom 
jitfasslu b’tali mod li jsaħħu l-bażi tal-produzzjoni fl-Ewropa; għalhekk jitlob li l-ftehimiet 
tal-kummerċ multilaterali u bilaterali futuri jifformaw parti koerenti mill-istrateġija 
industrijali li hija bbażata fuq sforz tal-innovazzjoni ambizzjuż, kompetizzjoni globali 
ġusta, trasparenza u reċiproċità sħiħa rigward, primarjament, standards u mekkaniżmu ta’ 
ċertifikazzjoni u li b’hekk jitħeġġu l-kompetittività u s-sostenibilità; itenni l-importanza li 
jiġu konklużi n-negozjati tal-kummerċ speċjalment ma’ pajjiżi u reġjuni li huma ta’ 
interess ekonomiku għan-negozji tal-UE u li jistgħu joffru opportunitajiet tal-esportazzjoni 
ġodda sinifikanti għas-setturi kollha tal-UE;

3. Huwa tal-opinjoni li regoli u regolamenti leġiżlattivi li jvarjaw bejniethom u nuqqas ta’ 

standards komuni jew in-nuqqas ta’ applikazzjoni tagħhom iżommu l-impriżi tal-UE – 
minħabba l-ispiża għolja biex isir in-negozju barra mill-pajjiż – milli jesplojtjaw għal 
kollox il-potenzjal tagħhom;

4. Iqis li l-UE għandha tmexxi t-tiftix għal ftehimiet tal-kummerċ internazzjonali dwar il-
prodotti u s-servizzi ambjentali (EGSA), iffukati fuq teknoloġiji tal-enerġija rinnovabbli; 
jisħaq fuq l-importanza li jintalbu t-tneħħija tat-tariffa kollha mill-imsieħba tal-kummerċ 
tagħha, it-tneħħija sħiħa ta’ ostakoli bla tariffa għall-kummerċ, jiġu evitati d-dgħjufija tar-
regoli tal-oriġini u l-użu tar-restituzzjoni tad-dazju;

5. Jemmen li hemm bżonn ta’ politika tal-kummerċ Ewropea ġdida li tirrikonoxxi l-bżonn 
tal-intrapriżi tal-għarfien kif ukoll l-intrapriżi tal-produzzjoni fl-Ewropa u li tħeġġeġ kif 
suppost aktar produzzjoni fl-Ewropa u ma toffrix inċentiv lin-negozji biex jitilqu mil-
lokalità tagħhom ’il barra mis-suq uniku; huwa tal-opinjoni li ftehimiet tal-kummerċ 
b’imsieħba esterni għandhom:

- iqisu l-fatturi kollha li jaffettwaw il-kompetittività tal-industrija Ewropea, l-SMEs, is-
settur agrikolu u l-industrija tal-produzzjoni tal-ikel, filwaqt li wieħed iżomm f’moħħu 
d-defiċit dejjem jikber tal-kummerċ għal prodotti agrikoli u l-istandards għoljin li jridu 
jiġu osservati mill-industrija tal-UE;

- ifittxu kooperazzjoni ta’ benefiċċju reċiproku ma’ pajjiżi li qed jiżviluppaw;

- ifittxu li jiġġieldu miżuri ta’ pajjiżi terzi li jfixklu l-kummerċ, bħal ma huma dazji fuq 
l-esportazzjoni u appoġġ pubbliku mhux ġust għall-produzzjoni domestika;

6. Jisħaq fuq l-importanza li jiġu konklużi l-ftehimiet bilaterali tal-kummerċ ħieles bejn l-UE 
u – b’mod partikolari – l-ekonomiji li qed jikbru tal-Amerka t’Isfel u tal-Ażja fil-kuntest 
ta’ tkabbir u libertà miżjuda biex jikkompetu fix-xena internazzjonali taħt kundizzjonijiet 
rikonoxxuti b’mod reċiproku, trasparenti u ġusti; jirrikonoxxi li l-ftehimiet tal-kummerċ 
ħieles mhux biss jippermettu kull wieħed mill-partijiet li jibbenefikaw minn ekonomiji ta’ 
skala imma wkoll joħolqu l-opportunità għall-UE li tiffoka fuq l-industriji tal-għarfien u 
tal-produzzjoni li fihom għandha vantaġġ kompetittiv fuq is-suq dinji; iqis li dawn il-
ftehimiet tal-kummerċ ħieles jistgħu jgħinu biex jiżdiedu l-kwantità u l-kwalità tal-
prodotti u s-servizzi fis-suq dinji, u li dan huwa speċjalment neċessarju fid-dawl tal-isfidi 
demografiċi tal-Ewropa;

7. Jinnota l-pass li bih għaddejjin in-negozjati attwali dwar il-ftehimiet bilaterali tal-
kummerċ ħieles li jkopru biss parti mill-kummerċ internazzjonali globali tal-UE; 
jenfasizza li għandha tingħata attenzjoni akbar u aktar meħtieġa lis-swieq emerġenti ta’ 
importanza strateġika; jisħaq fuq il-bżonn li jitnaqqas id-defiċit tal-kummerċ eżistenti 
maċ-Ċina u biex ikun hemm aċċess miżjud għal dan is-suq li qed jespandi;

8. Jisħaq fuq l-importanza li jsiru valutazzjonijiet tal-impatt qabel ma jibdew in-negozjati tal-
kummerċ u qabel ma jiġu konklużi n-negozjati; iqis li l-evalwazzjonijiet ex-post li jsiru 
wara r-ratifika tal-ftehimiet tal-kummerċ jistgħu jkunu ta’ relevanza kbira għat-teħid tad-
deċiżjonijiet futur;

9. Huwa tal-opinjoni li l-iżvilupp tal-politika tal-kummerċ Ewropea trid tinkludi żieda fin-

numru ta’ impjiegi;

10. Iqis li l-koerenza tad-dimensjonijiet interni u esterni tal-politika industrijali jridu jissaħħu 
kontinwament sabiex jiġu żgurati l-prevedibilità regolatorja, is-sempliċità, l-istabilità u 
kundizzjonijiet ugwali għall-industrija Ewropea fis-swieq kemm interni kif ukoll esterni;

11. Jenfasizza l-importanza li titħeġġeġ il-konverġenza jew l-ekwivalenza fl-istandards 
internazzjonali u l-prattiki ta’ ċertifikazzjoni ma’ pajjiżi terzi; jitlob għal rabta msaħħa 
bejn ir-regolamenti tas-suq estern u uniku biex jitnaqqsu l-ispejjeż mhux neċessarji għall-
intrapriżi u biex jiġu eliminati l-ostakli regolatorji u jitħaffu l-innovazzjoni u l-aċċess 
għall-kummerċ;

12. Jenfasizza li tali armonizzazzjoni ma tistax issir għad-detriment ta’ standards iktar baxxi 
fir-rigward ta’ standards tekniċi, tas-saħħa u tas-sikurezza u tal-protezzjoni tal-
konsumaturi; jistieden lill-Kummissjoni biex tipproteġi l-istandards tal-UE u biex 
tinfurzahom b’mod effettiv mal-importaturi u l-operaturi ekonomiċi li 
jikkummerċjalizzaw il-prodotti tagħhom fl-Ewropa;

13. Jitlob lill-Istati Membri u l-Kummissjoni biex jiżviluppaw ambjent favorevoli li jistimula 
l-bidu u t-tkabbir ta’ intrapriżi u l-iskambju ta’ intraprendituri żgħażagħ, u biex jinħolqu l-
kundizzjonijiet għall-internazzjonalizzazzjoni tal-SMEs Ewropej u biex jissaħħaħ l-aċċess 
tagħhom għall-iffinanzjar tal-kummerċ internazzjonali u l-assikurazzjoni tal-kreditu, il-
kapaċità innovattiva tagħhom b’mod partikolari fir-rigward tal-ħolqien ta’ ekonomija 
b’livell tal-karbonju baxx, u l-kompetittività u l-iżvilupp tagħhom sabiex titħares il-
pożizzjoni tagħhom kontra kompetizzjoni mhux ġusta jew imfixkla; jistieden lill-
Kummissjoni biex tindirizza l-ostakli tal-kummerċ, bħal ma huma l-ostakli tariffarji u 
mhux tariffarji għall-kummerċ, affaċċjati mill-SMEs meta titqies l-importanza tagħhom 
għall-ekonomija Ewropea;

14. Jisħaq fuq l-importanza li jiġu żviluppati u protetti l-vantaġġi kompetittivi tal-UE fil-
qasam tal-prodotti innovattivi;

15. Jenfasizza l-importanza strateġika ta’ provvista sostenibbli u mhux imfixkla tal-materja 
prima għall-iżvilupp ekoeffiċjenti u l-kompetittività ikbar tal-industrija Ewropea; 
għalhekk jitlob lill-Kummissjoni biex tressaq strateġija għal politika tal-materja prima 
ambizzjuża u komprensiva għall-Ewropa b’miżuri konkreti maħsuba biex itejbu l-aċċess 
ġust tal-materja prima fis-swieq kemm interni kif ukoll esterni u biex tintlaħaq l-effiċjenza 
tar-riżorsi effettiva permezz ta’ riċiklar, sostituzzjoni, immaniġġjar tal-iskart, riċerka u 
skambju ta’ data dwar il-materja prima; iwissi lill-industrija Ewropea biex ma tiddependix 
fuq fornituri monopolistiċi tal-materja prima, kif inhu l-każ, per eżempju, bil-fornituri tal-
metalli naturali rari;

16. Jenfasizza fuq l-importanza tar-regoli multilaterali dwar il-kummerċ tal-enerġija li 
jiggarantixxu kundizzjonijiet ta’ aċċess ġusti u ugwali għal sorsi tal-enerġija sostenibbli u 
sikuri;

17. Jinnota li l-Kummissjoni tipprevedi użu ulterjuri ta’ konċessjonijiet kummerċjali 
unilaterali straordinarji fil-każ ta’ diżastri naturali; jenfasizza li l-piż ta’ tali miżuri ma 
jistriħx b’mod omoġenju fuq l-Istati Membri u jaffettwa pajjiżi, reġjuni, setturi tal-

industrija u impjiegi li huma preferenzjalment speċifiċi; jistieden lill-Kummissjoni biex 
tagħmel evalwazzjoni ex-ante bir-reqqa tal-impatt ta’ tali strumenti;

18. Jitlob għal azzjoni biex jagħraf u jħeġġeġ it-tkabbir ekoloġiku, l-użu effiċjenti tar-riżorsi u 
l-protezzjoni tal-bijodiversità, akkumpanjati minn kompetizzjoni ġusta u sostenibbli;

19. Jisħaq fuq il-fatt li, fil-kuntest tal-globalizzazzjoni, sistema tal-kummerċ internazzjonali 
aktar miftuħa tipproduċi impatti differenzjali mal-pajjiżi Ewropej li jaffettwaw il-koeżjoni 
interna; jinnota l-bżonn li l-Fond tal-Aġġustament tal-Globalizzazzjoni Ewropew jespandi 
u jiġi ssimplifikat bħala strument li jgħin fil-ġlieda kontra l-effetti negattivi tal-
globalizzazzjoni; barra minn hekk, jitlob għal mobilizzazzjoni tal-politiki interni tal-UE 
relevanti bħal ma huma l-appoġġ għall-innovazzjoni u l-SMEs biex jitħaffu r-
ristrutturazzjoni u l-adattament tal-kundizzjonijiet tal-kummerċ il-ġodda f’reġjuni 
żvantaġġati;

20. Huwa tal-opinjoni li l-ilħuq tal-miri tal-klima huwa possibbli biss permezz ta’ 
kooperazzjoni mas-sħab tal-kummerċ ewlenin tal-UE, li fl-istess ħin huma l-akbar 
produtturi tas-CO2; jinsab għalhekk konvint li ftehim tal-klima multilaterali u globali biss 
jista’ jippermetti industrija Ewropea li żżomm il-kompetittività tagħha; huwa barra minn 
hekk konvint li l-ftehimiet tal-kummerċ għandhom jinkludu rekwiżiti simetriċi għall-
produzzjoni ta’ prodotti importati lejn l-UE f’termini ta’ emissjonijiet tal-gassijiet b’effett 
ta’ serra.

